


Վրաստանի օրենք
 Մտավոր սեփականության հետ կապված սահմանային միջոցառումների մասին

 (2026 թվականի մարտի 1-ի դրությամբ)
 
Գլուխ I
Ընդհանուր դրույթներ
Հոդված 1. Օրենքի կարգավորման շրջանակը
Սույն օրենքը սահմանում է հեղինակային   և հարակից իրավունքների, տվյալների բազա  ստեղծողի իրավունքների, դիզայնի բացառիկ իրավունքների, գյուտի և օգտակար մոդելի նկատմամբ  բացառիկ իրավունքների, ինտեգրալ միկրոսխեմայի տոպոլոգիայի նկատմամբ բացառիկ իրավունքների, բուծողի բացառիկ իրավունքների, ապրանքի ծագման վայրի անվանման կամ աշխարհագրական նշման նկատմամբ իրավունքների և/կամ ապրանքային նշանի բացառիկ իրավունքների  խախտմամբ արտադրված արտադրանքի՝ Վրաստանի մաքսային տարածք ներմուծման, պահեստավորման, ազատ գոտու, վերաարտահանման և ներմուծման ապրանքային գործառնությունների շրջանակում տեղաշարժման ընթացքում  (այսուհետ՝ տեղաշարժ) հատուկ սահմանային միջոցների կիրառման կարգը։ Այն հիմնված է հատուկ սահմանային միջոցների վերաբերյալ Առևտրի համաշխարհային կազմակերպության շրջանակում կնքված  մտավոր սեփականության իրավունքների առևտրին առնչվող ասպեկտների վերաբերյալ համաձայնագրի դրույթների վրա։
2023 թվականի մայիսի 16-ի Վրաստանի № 2888 օրենք – կայք, 01.06.2023թ.
Հոդված 2. Օրենքում օգտագործված տերմինների սահմանումը
Սույն օրենքում օգտագործված տերմիններն ունեն հետևյալ իմաստները.
ա) Իրավունքը տիրապետող – ֆիզիկական կամ իրավաբանական անձ, որը, Վրաստանի օրենսդրության համաձայն, ունի հեղինակային իրավունք կամ հարակից իրավունք, տվյալների բազա ստեղծողի իրավունք, դիզայնի բացառիկ իրավունք, ապրանքային նշանի բացառիկ իրավունք, գյուտի կամ օգտակար մոդելի բացառիկ իրավունք (ներառյալ գյուտը կամ օգտակար մոդելը, որի գործողության ժամկետը երկարաձգվել է), ինտեգրալ սխեմայի տոպոլոգիայի բացառիկ իրավունք, բուծողի բացառիկ իրավունք և/կամ ապրանքի ծագման տեղանվան կամ աշխարհագրական նշման օգտագործման իրավունք։
բ) Ապրանքը տիրապետող – ֆիզիկական կամ իրավաբանական անձ, որը հանդիսանում է այն ապրանքի սեփականատերը, որի նկատմամբ կա հիմնավոր ենթադրություն, որ այն կեղծ է, կամ որն ունի այդպիսի ապրանքը տնօրինելու   նմանատիպ իրավունք, կամ որն այդպիսի ապրանքի նկատմամբ իրականացնում է ֆիզիկական վերահսկողություն։
գ) Կեղծված ապրանք՝
գ.ա) հեղինակային և հարակից իրավունքների խախտմամբ արտադրված արտադրանք/տվյալների բազայի արտադրողի իրավունքների խախտմամբ արտադրված ապրանք՝ «Հեղինակային   և հարակից իրավունքների մասին» Վրաստանի օրենքով սահմանված կեղծ պատճեններ․  
գ.բ) ապրանքային նշանի, սպասարկման նշանի, կոլեկտիվ նշանի և/կամ հավաստագրման նշանի (այսուհետ՝ ապրանքային նշան) իրավունքի խախտմամբ արտադրված արտադրանք, այդ թվում,  փաթեթավորման ենթակա ապրանք, որի վրա առանց թույլտվության է տեղադրված այն ապրանքային նշանին   նույնական ապրանքային նշան, որն այս ապրանքի հետ կապված օրինականորեն է գրանցված, կամ   էապես չի տարբերվում նշված ապրանքային նշանից և, այդպիսով, խախտում է   Վրաստանի օրենսդրությամբ սահմանված ապրանքային նշանը տիրապետողի  բացառիկ իրավունքը․   
գ.գ) փաթեթավորում, մակնշում, պիտակ, գրքույկ, օգտագործման հրահանգ, երաշխիքային փաստաթուղթ կամ նմանատիպ ապրանք (նույնիսկ այն դեպքում, եթե այդպիսի ապրանքն ներկայացված է առանձին), որն արտադրվել է ապրանքային նշանի կամ ծագման տեղանվան կամ աշխարհագրական նշման իրավունքների խախտմամբ, և որը ներառում է նշան, անուն կամ տերմին, որը նույնական է օրինականորեն գրանցված ապրանքային նշանին կամ պահպանվող ծագման տեղանվանը կամ աշխարհագրական նշմանը, կամ որը չի կարող տարբերակվել (իր էական ասպեկտներից ելնելով) օրինականորեն գրանցված ապրանքային նշանից, ծագման տեղանունից կամ աշխարհագրական նշումից, և որը կարող է օգտագործվել նույն տեսակի ապրանքների համար, որոնց համար գրանցվել է ապրանքային նշանը, ծագման տեղանունը կամ աշխարհագրական նշումը,
գ.դ) դիզայնի բացառիկ իրավունքների խախտմամբ արտադրված արտադրանք՝ առանց Վրաստանում օրենքով սահմանված կարգով գրանցված դիզայնը տիրապետողի թույլտվության արտադրված արտադրանք, որը ներառում է, կամ որի համար օգտագործվում է դիզայն և որը, համապատասխանաբար, խախտում է Վրաստանի օրենսդրությամբ սահմանված դիզայնը տիրապետողի բացառիկ իրավունքները․
գ.ե) ապրանքի ծագման տեղանվան կամ աշխարհագրական նշման իրավունքների խախտմամբ արտադրված արտադրանք՝ ապրանք, որի   վրա անօրինական կերպով օգտագործվել է ծագման տեղանունը կամ աշխարհագրական նշումը․
գ․զ) ինտեգրալ միկրոսխեմայի տոպոլոգիայի բացառիկ իրավունքի խախտմամբ արտադրված արտադրանք՝ առանց Վրաստանում օրենքով սահմանված կարգով գրանցված ինտեգրալ միկրոսխեմայի տոպոլոգիա  տիրապետողի թույլտվության  ինտեգրալ միկրոսխեմայի (ԻՄՍ)  տարրերի կամ ինտեգրալ միկրոսխեմայի   արտադրության համար պատրաստված եռաչափ տեղակայման այնպիսի օգտագործում, որով խախտվում են Վրաստանի օրենսդրությամբ սահմանված ինտեգրալ միկրոսխեմայի տոպոլոգիայի իրավունքը տիրապետողի բացառիկ իրավունքները․    
գ․է) բոծողի բացառիկ իրավունքի խախտմամբ արտադրված արտադրանք՝  Վրաստանում օրենքով սահմանված կարգով գրանցված առանց բուծողի իրավունքը տիրապետողի կենդանու կամ բույսի նոր տեսակի այնպիսի օգտագործում, որով խախտվում են Վրաստանի օրենսդրությամբ սահմանված բուծողի բացառիկ իրավունքները․  
գ.ը) արտոնագիրը կամ վկայականը տիրապետողի բացառիկ իրավունքի խախտմամբ արտադրված արտադրանք՝ Վրաստանի օրենսդրությամբ սահմանված կարգով արտոնագրով պաշտպանված գյուտի կամ գրանցված օգտակար մոդելով պաշտպանված բացառիկ իրավունքի խախտմամբ արտադրված արտադրանք, ինչով խախտում է Վրաստանի օրենսդրությամբ սահմանված արտոնագրի կամ վկայականի տիրոջ բացառիկ իրավունքը։
դ) Ոչնչացում – ապրանքի ֆիզիկական ոչնչացում, վերամշակում կամ տնօրինում այնպես, որ ապրանքը չկարողանան օգտագործել տնտեսական գործունեության մեջ։ Բացի այդ, անհրաժեշտ է խուսափել իրավատիրոջը վնաս պատճառելուց։
ե) Բնօրինակ ապրանք – արտադրանք, որը չի արտադրվել հեղինակային   և հարակից իրավունքների, դիզայնի բացառիկ իրավունքի, ինտեգրալ սխեմայի տոպոլոգիայի բացառիկ իրավունքի, գյուտի կամ օգտակար մոդելի բացառիկ իրավունքի, բուծողի բացառիկ իրավունքի, ապրանքի ծագման տեղանվան կամ աշխարհագրական նշման բացառիկ իրավունքի կամ ապրանքային նշանի բացառիկ իրավունքի խախտմամբ։
զ) Ապրանքի կասեցում մինչև գրանցումը  – Ծառայության լիազորությունը՝ պաշտպանելու իրավատիրոջ իրավունքը Վրաստանում պաշտպանված, բայց ռեեստրում չներառված մտավոր սեփականության օբյեկտի նկատմամբ։
է) Ծառայություն – Վրաստանի ֆինանսների նախարարության կառավարման ոլորտում ընդգրկված հանրային իրավունքի իրավաբանական անձ՝ Եկամուտների ծառայություն։
ը) Ռեեստր – Ծառայության մտավոր սեփականության օբյեկտների ռեեստր, որում, իրավատիրոջ իրավունքները պաշտպանելու նպատակով, Ծառայությունը մտավոր սեփականության օբյեկտը գրանցում է իրավատիրոջ կամ նրա ներկայացուցչի կողմից ներկայացված գրանցման դիմումի հիման վրա, եթե բավարարված են մտավոր սեփականության օբյեկտի գրանցման համար սույն օրենքով նախատեսված պայմանները։
2023 թվականի մայիսի 16-ի Վրաստանի №2888 օրենք – կայք, 01.06.2023թ.
2024 թվականի փետրվարի 21-ի Վրաստանի №4049 օրենք – կայք, 07.03.2024թ. 
Գլուխ II
Ծառայության կողմից մտավոր սեփականության իրավունքների պաշտպանությունը 
Հոդված 3. Իրավատիրոջ իրավունքների պաշտպանությունը
1. Ծառայությունը պաշտպանում է իրավատիրոջ իրավունքները մտավոր սեփականության այն օբյեկտի նկատմամբ, որն ընդգրկված է  ռեեստրում։
2. Ծառայությունն իրավազոր է պաշտպանել  իրավատիրոջ իրավունքները մտավոր սեփականության այն օբյեկտի նկատմամբ, որը  պաշտպանված է Վրաստանում, բայց ռեեստրում  չի ընդգրկված։
3. Ծառայությունը պաշտպանում է մտավոր սեփականության օբյեկտի նկատմամբ իրավատիրոջ իրավունքները՝ կիրառելով սույն օրենքով նախատեսված սահմանային միջոցառումները։
Հոդված 4. Մտավոր սեփականության օբյեկտի գրանցման կարգն ու պայմանները
1. Իրավատերը կամ նրա ներկայացուցիչն (այսուհետ՝ դիմումատու) իրավունք ունի Ծառայությանը  ներկայացնել մտավոր սեփականության օբյեկտը ռեեստրում ընդգրկելու  (այսուհետ՝ գրանցում) մասին հայտ ինչպես գրավոր, այնպես էլ էլեկտրոնային եղանակով՝ Ծառայության պաշտոնական կայքի միջոցով և պահանջել  կեղծ արտադրանքի Վրաստանի մաքսային սահմանով տեղափոխումը կամ այլ ընթացակարգի իրականացումը կասեցնել և    պաշտպանել իրավատիրոջ իրավունքները։
2. Գրանցման դիմումը պետք է ներառի.
ա) իրավատիրոջ անունը (անվանումը) և հասցեն.
բ) մտավոր սեփականության օբյեկտի մասին տեղեկություններ.
գ) մտավոր սեփականության օբյեկտը պարունակող ապրանքների ցանկը.
դ) բնօրինակ ապրանքի մանրամասն նկարագրությունը և ցանկացած տեղեկություն (ներառյալ բնօրինակ ապրանքի և դրա  փաթեթավորման լուսանկարները, բնօրինակ ապրանքի կոնկրետ և տեխնիկական տվյալները), որը նպաստում է ապրանքի նույնականացմանը,
ե) տեղեկություններ ապրանք արտադրողի և ծագման երկրի, ինչպես նաև բնօրինակ ապրանքը ներմուծողների/արտահանողների մասին,
զ) մտավոր սեփականության օբյեկտի նկատմամբ իրավունքների խախտմամբ արտադրված ապրանքի մասին ցանկացած տեղեկություն  (ներառյալ տեղեկություններ այդպիսի ապրանքի ծագման և գտնվելու վայրի, ապրանքի խմբաքանակի, փաթեթավորման, տեղաշարժի, օգտագործված տրանսպորտային միջոցների, ապրանքն  ուղարկողի, ստացողի կամ սեփականատիրոջ նույնականացման համար անհրաժեշտ մանրամասների, տեղեկություններ բնօրինակ ապրանքների և իրավունքների խախտմամբ արտադրված ապրանքների տարբերակիչ նշանների մասին, եթե այդպիսիք կան),
է) գրանցման ժամկետը, որը չի կարող գերազանցել 2 տարին․ այս ժամկետը կարող է մի քանի անգամ երկարաձգվել դիմումատուի պահանջով, բայց ոչ ավելի, քան մտավոր սեփականության օբյեկտի իրավունքների գործողության ժամկետը,
ը) դիմում այն մասին, որ դիմումատուն  պարտավորվում է փոխհատուցել ներմուծողին, արտահանողին, սեփականատիրոջը և/կամ այլ անձի  ապրանքների կասեցման հետևանքով պատճառված նյութական վնասը սույն օրենքով սահմանված դեպքում,
թ) իրավական և տեխնիկական հարցերով իրավատիրոջ ներկայացուցչի անունը (անվանումը), հասցեն և այլ կոնտակտային տվյալներ։
3. Մինչև գրանցումը  ապրանքի կասեցման դեպքում, եթե որոշվել է գրանցման մասին հայտ ներկայացնելու լիազորված անձը, նա պարտավոր է սույն օրենքի 5-րդ հոդվածի 4-րդ կետով նախատեսված ծանուցումը ստանալուց հետո 2 աշխատանքային օրվա ընթացքում ներկայացնել լիարժեք (բացառությամբ սույն հոդվածի 4-րդ կետում նշված դեպքի) հայտ։ 
4. Սույն հոդվածի 3-րդ կետով նախատեսված դեպքում, եթե գրանցման դիմումը չի պարունակում նույն հոդվածի 2-րդ կետի «դ», «զ» և «է» ենթակետերով նախատեսված տեղեկությունները,  իրականացվում է միայն ապրանքների որոշակի խմբաքանակի կասեցում և Վրաստանի մաքսային օրենսդրությամբ նախատեսված համապատասխան ընթացակարգեր: Մտավոր սեփականության օբյեկտի գրանցումը կատարվում է, եթե իրավատերը ծանուցումը ստանալուց հետո 10 աշխատանքային օրվա ընթացքում ամբողջությամբ ներկայացնում է սույն հոդվածի 2-րդ կետով նախատեսված տեղեկությունները: 
5. Գրանցման մասին հայտին պետք է կցվի մտավոր սեփականության օբյեկտի նկատմամբ հայտատուի իրավունքը հաստատող փաստաթղթի (վկայականի, հավաստագրի, լիցենզիոն պայմանագրի, ավանդի վկայականի կամ Վրաստանի օրենսդրությամբ սահմանված այլ փաստաթուղթ) բնօրինակը կամ Վրաստանի օրենսդրությամբ վավերացված  պատճենը և/կամ մտավոր սեփականության օբյեկտի բնօրինակը կամ Վրաստանի օրենսդրությանը համապատասխան վավերացված պատճենը, իսկ եթե գրանցման մասին հայտը ներկայացնում է իրավատիրոջ ներկայացուցիչը՝ նաև ներկայացուցչության լիազորությունը հաստատող փաստաթուղթ (վրացերեն կատարված կամ թարգմանված, նոտարական կարգով վավերացված լիազորագիր կամ ներկայացուցչության լիազորությունը հաստատող այլ փաստաթուղթ):
6. Ծառայությունը գրանցման մասին հայտը ստանալուց հետո 1-ամսյա ժամկետում, իսկ մինչև գրանցումը   ապրանքի կասեցման դեպքում՝ 2 աշխատանքային օրվա ժամկետում որոշում է կայացնում մտավոր սեփականության օբյեկտի գրանցման մասին կամ գրանցումը պատճառաբանված մերժելու մասին:
7. Գրանցման մասին հայտում նշված տվյալ  փոփոխելու դեպքում, ինչպես նաև այն դեպքում, եթե գրանցման հայտում նշված մտավոր սեփականության օբյեկտի նկատմամբ իրավունքի գործողությունը դադարեցվում է,  կամ ինչ-ինչ պատճառով դադարեցվում է իրավատիրոջ տվյալ հայտը ներկայացնելու իրավազորությունը,  դիմումատուն պարտավոր է այդ մասին անհապաղ տեղեկացնել Ծառայությանը: Մտավոր սեփականության օբյեկտի նկատմամբ իրավունքի գործողության դադարեցման կամ այլ պատճառով հայտը ներկայացնելու իրավունքի դադարեցման դեպքում Ծառայությունն իրավունք ունի դադարեցնել հայտի քննարկումը։
8. Գրանցման ժամկետի երկարաձգման դեպքում գրանցման հայտը պետք է բավարարի սույն հոդվածի 2-րդ և 5-րդ կետերի պահանջները։
9. Գրանցման ժամկետի երկարաձգման հայտը պետք է ներկայացվի գրանցման ժամկետի լրանալուց ոչ ուշ, քան 10 աշխատանքային օր առաջ: Եթե նշված ժամկետում ներկայացված գրանցման ժամկետի երկարաձգման հայտը բավարարում է սույն հոդվածի 8-րդ կետով նախատեսված պայմանները, Ծառայությունը որոշում է կայացնում գրանցման ժամկետի երկարաձգման վերաբերյալ և տեղեկացնում է հայտատուին  որոշման կայացման օրվանից հետո, 5 աշխատանքային օրվա ընթացքում։ 
10. Ծառայությունն իրավունք ունի որոշում կայացնել մտավոր սեփականության օբյեկտը ռեեստրից հանելու վերաբերյալ, եթե՝
ա) նրան հայտնի է դարձել, որ հայտատուն կորցրել է Վրաստանի օրենսդրությամբ սահմանված իրավունքը մտավոր սեփականության օբյեկտի նկատմամբ,
բ) իրավատերը, չնայած ապրանքի կասեցման մասին ծանուցում ստանալուն, չի իրականացնում սույն օրենքի 9-րդ հոդվածի 1-ին կետի «ա» ենթակետով կամ նույն օրենքի 10-րդ հոդվածի 1-ին և 3-րդ կետերով նախատեսված միջոցառումները,
գ) իրավատիրոջ կողմից պահանջվել է  մտավոր սեփականության օբյեկտը հանել ռեեստրից, 
դ) Ծառայության կողմից սույն օրենքի 5-րդ հոդվածի 4-րդ կետի, 6-րդ հոդվածի 2-րդ կետի կամ 7-րդ հոդվածի 3-րդ կետի համաձայն տրամադրված տեղեկությունը իրավատերը նույն օրենքի 11-րդ հոդվածով նախատեսված նպատակից տարբերվող նպատակով է օգտագործել։   
2019 թվականի հունիսի 28-ի Վրաստանի №4912 օրենք – կայք, 04.07.2019թ․
Հոդված 5. Ապրանքների կասեցում մինչև գրանցումը
1. Եթե Ծառայությունը հիմքեր ունի ենթադրելու, որ Վրաստանի մաքսային տարածքով տեղափոխված ապրանքն արտադրվել է Վրաստանում պաշտպանված  մտավոր սեփականության այն օբյեկտի իրավունքների խախտմամբ,  բայց չի    ընդգրկված ռեեստրում, Ծառայությունն իրավունք ունի որոշում կայացնել նման ապրանքի (բացառությամբ շուտ փչացող ապրանքի) տեղաշարժը և/կամ Վրաստանի մաքսային օրենսդրությամբ նախատեսված ընթացակարգերը 3 աշխատանքային օրվա ընթացքում կասեցնելու վերաբերյալ։
2. Մինչև սույն հոդվածի 1-ին կետով նախատեսված ապրանքի կասեցումը, Ծառայությունն իրավունք ունի գրանցման հայտ ներկայացնելու համար լիազորված անձին տրամադրել ապրանքի իրական/գնահատված քանակի, տեսակի և պատկերի (ապրանքի լուսանկարներ, ներառյալ դրանց փաթեթավորման նյութը) մասին տեղեկություններ և նրանից պահանջել ապրանքի նույնականացման համար անհրաժեշտ ցանկացած տեղեկություն։
3. Ծառայությունը   ապրանքի կասեցման   մասին տեղեկությունը  տրամադրում է ապրանքը տիրապետողին  ապրանքների կասեցման մասին   որոշում կայացնելուց հետո 1 աշխատանքային օրվա ընթացքում։
4. Ծառայությունը պարտավոր է հենց ապրանքի կասեցման օրը կամ անհապաղ, նրանից հետո, երբ ապրանքը տիրապետողին կուղարկվի սույն հոդվածի 3-րդ կետով նախատեսված տեղեկությունը, գրանցման մասին հայտ ներկայացնելու իրավազորություն ունեցող անձին   (եթե նույնականացվել է) տեղեկացնել (անհրաժեշտության դեպքում՝ էլեկտրոնային եղանակով) ապրանքի կասեցման մասին և  տրամադրել  (անհրաժեշտության դեպքում՝ էլեկտրոնային եղանակով) նույն հոդվածի 2-րդ կետով նախատեսված տեղեկություններ։ Ինչպես նաև, Ծառայությունն իրավունք ունի նրանից պահանջել ապրանքի նույնականացման համար անհրաժեշտ ցանկացած տեղեկություն։  
5. Եթե ապրանքը տիրապետողները մի քանիսն են, Ծառայությունն իրավազոր է   սույն հոդվածի 3-րդ կետով նախատեսված տեղեկությունը տրամադրել միայն մեկ անձի։
6. Գրանցման մասին հայտ ներկայացնելու իրավազորություն ունեցող անձին որոշելու համար Ծառայությունն առաջնորդվում է հանրային իրավունքի իրավաբանական անձի՝ Վրաստանի մտավոր սեփականության ազգային կենտրոնի՝ «Սաքպատենտի»-ի (այսուհետ՝ «Սաքպատենտի») մտավոր սեփականության համապատասխան օբյեկտի՝ ռեեստրում արտացոլված տեղեկություններով,  իսկ  անհրաժեշտության դեպքում, դիմում է «Սաքպատենտի»-ին կամ այլ իրավասու մարմնի/գերատեսչության։
7. Սույն հոդվածի 2-րդ և 4-րդ կետերով նախատեսված ծանուցումները պետք է պարունակեն նաև տեղեկություններ կասեցման ենթակա/կասեցված ապրանքի նկատմամբ   ձեռնարկվելիք սահմանային միջոցառումների մասին։
8. Գրանցման մասին հայտը ներկայացնելու իրավազորություն ունեցող անձն իրավունք ունի սույն հոդվածի 2-րդ և 4-րդ կետերի համաձայն պահանջված տեղեկությունը ներկայացնել էլեկտրոնային եղանակով, ծանուցման մեջ նշված էլեկտրոնային հասցեին։
9. Կասեցված ապրանքի ազատումը կատարվում է Վրաստանի մաքսային օրենսդրությամբ նախատեսված բոլոր ընթացակարգերի ավարտից հետո, հետևյալ դեպքերում՝
ա) եթե գրանցման մասին հայտ ներկայացնելու իրավազորություն ունեցող անձը չի նույնականացվել,
բ) եթե գրանցման մասին հայտ ներկայացնելու իրավազոր անձը նույնականացվել է, բայց նշված հայտը չի ներկայացվել սույն օրենքի 4-րդ հոդվածի 3-րդ կետով նախատեսված ժամկետում և համապատասխան  կարգին համապատասխան, կամ Ծառայությունը որոշում է կայացրել մերժել գրանցումը, 
գ) գրանցման մասին հայտ ներկայացնելու իրավազոր անձի խնդրանքի հիման վրա, եթե նշված հայտը պարունակում է տեղեկություններ ապրանքի կասեցման որոշումը չեղարկելու պատճառի մասին։
10. Գրանցման մասին հայտը բավարարելու դեպքում, հայտատուի պահանջի հիման վրա Ծառայությունը երկարաձգում է ապրանքի կասեցման ժամկետը 10 աշխատանքային օրով և, պահանջին համապատասխան  տրամադրում է սույն օրենքի 7-րդ հոդվածի 3-րդ կետով նախատեսված տեղեկությունը։

Հոդված 6. Գրանցված մտավոր սեփականության օբյեկտի նկատմամբ իրավունքների խախտմամբ արտադրված ապրանքի կասեցումը
1. Եթե Վրաստանի մաքսային տարածքում ապրանքի տեղաշարժման ընթացքում Ծառայությունը հիմքեր ունի ենթադրելու, որ այդ ապրանքը արտադրված է Վրաստանում պաշտպանված մտավոր սեփականության օբյեկտի նկատմամբ իրավունքների խախտմամբ, որը գրանցված է ռեեստրում, Ծառայությունը որոշում է կայացնում կասեցնել նման ապրանքի տեղաշարժը և/կամ Վրաստանի մաքսային օրենսդրությամբ նախատեսված ընթացակարգերը 10 աշխատանքային օրով (շուտ փչացող ապրանքների դեպքում՝ 3 աշխատանքային օրով կասեցնելու (այսուհետ՝ ապրանքի կասեցում) մասին:
2. Ծառայության որոշումը և ապրանքը ներմուծողի, արտահանողի և/կամ տիրապետողի անունը (անվանումը) և հասցեն անհապաղ պետք է տեղեկացվի հայտատուին։   Նշված որոշումը և հայտատուի անունը (անվանումը) և հասցեն անհապաղ տեղեկացվում են ապրանքը տիրապետողին։  
3. Մինչև ապրանքի կասեցումը Ծառայությունն իրավունք ունի ապրանքի նույնականացման նպատակով հայտատուին տրամադրել տեղեկություններ իրեն պատկանող մտավոր սեփականության օբյեկտ պարունակող ապրանքի իրական/գնահատված քանակի, տեսակի և պատկերի (ապրանքը պատկերող լուսանկարներ, ներառյալ դրանց փաթեթավորման նյութը) մասին և նրանից պահանջել ապրանքների նույնականացման համար անհրաժեշտ ցանկացած տեղեկություն։

Հոդված 7. Ստուգման անցկացումը և տեղեկություններ ստանալու իրավունքը
1. Ծառայության համաձայնությամբ հայտատուն իրավունք ունի ապրանքը տիրապետողի   կամ նրա ներկայացուցչի ներկայությամբ ստուգել կասեցված ապրանքը և վերցնել ստուգվելիք ապրանքի նմուշ։ Հայտատուի խնդրանքի դեպքում Ծառայությունն իրավազոր է վերցնել ստուգման ապրանքի նմուշ և ուղարկել այն հայտատուին՝ փորձաքննության անցկացումն ապահովելու համար։ Ապրանքի նմուշների համար պատասխանատու է հայտատուն։ Բացի այդ, եթե վերցված նմուշը լիովին չի սպառվել, հայտատուն պարտավոր է անմիջապես վերադարձնել նմուշը կամ դրա մնացած մասը փորձաքննության ավարտից հետո։
2. Հայտատուն իրավունք ունի պահանջել ապրանքի կասեցման ժամկետը 10 աշխատանքային օրով երկարաձգել միայն այն դեպքում, եթե սույն օրենքի 6-րդ հոդվածի 1-ին կետով նախատեսված ժամկետը բավարար չէ ստուգման ենթակա ապրանքից վերցված նմուշի փորձաքննություն անցկացնելու համար: Արագ փչացող ապրանքների դեպքում ժամկետը չի երկարաձգվում:
3. Պահանջի հիման վրա  Ծառայությունը պարտավոր է հայտատուին   և ապրանքը տիրապետողին կամ նրանց ներկայացուցչին տրամադրել  իր տրամադրության տակ գտնվող տեղեկությունները (ներառյալ ապրանքների իրական/գնահատված քանակի, տեսակի, ուղարկողի և/կամ ստացողի, ծագման երկրի և նշանակման վայրի մասին տեղեկությունները), որն անհրաժեշտ է ապրանքի նույնականացման և զննության անցկացման համար: Այս տեղեկությունը գաղտնի է, և դրա բացահայտումն արգելվում է, բացառությամբ Վրաստանի օրենսդրությամբ սահմանված դեպքերի: Հայտատուի կողմից այս տեղեկության բացահայտումը հանգեցնում է Ծառայության կողմից մտավոր սեփականության օբյեկտի՝   ռեեստրից հեռացման  և ապրանքի կասեցման ընթացակարգի դադարեցման:
Հոդված 8. Կասեցված ապրանքների վաղաժամկետ ազատումը
1. Եթե դիզայնի, արտոնագրի, ինտեգրալ միկրոսխեմայի տոպոլոգիայի և/կամ բուծողի բացառիկ իրավունքների ենթադրյալ խախտմամբ արտադրված կասեցված    ապրանքի հետ կապված դատարանում գործի վարույթ է ընթանում, և ապրանքատերը պահանջում է ապրանքներն ազատել կասեցման ժամկետը լրանալուց առաջ,   Ծառայությունն իրավազոր է ազատել ապրանքը, եթե ավարտվել են Վրաստանի մաքսային օրենսդրությամբ նախատեսված բոլոր ընթացակարգերը, և ապրանքատերը ներկայացնում է հետևյալ երաշխիքներից մեկը՝
ա) իր և իրավատիրոջ միջև փոխադարձ համաձայնությամբ որոշված ​​չափով,
բ) կասեցված ապրանքների մաքսային արժեքից ոչ պակաս չափով։
2. Սույն հոդվածի 1-ին կետով նախատեսված երաշխիքը ներկայացնելու կարգը սահմանում է Վրաստանի ֆինանսների նախարարը։
2019 թվականի հունիսի 28-ի Վրաստանի №4912 օրենք – կայք, 04.07.2019թ․
Հոդված 9. Ապրանքի կասեցման մասին որոշման չեղարկումը
1. Ծառայությունը ապրանքի կասեցման մասին որոշումը չեղարկում է՝
ա) հայտատուի խնդրանքի հիման վրա, եթե նա հաստատում է, որ ապրանքները կեղծ չեն,
բ) եթե Ծառայությունը սույն օրենքի 4-րդ հոդվածի 10-րդ կետի համաձայն որոշում է կայացրել մտավոր սեփականության օբյեկտը ռեեստրից հանելու մասին,
գ) սույն օրենքի 7-րդ հոդվածի 3-րդ կետով սահմանված դեպքում։
2. Հայտատուն պարտավոր է կատարել մտավոր սեփականության օբյեկտի գրանցման մասին հայտ ներկայացնելիս սույն օրենքի 4-րդ հոդվածի 2-րդ կետի «ը» ենթակետի համաձայն  ստանձնած պարտավորությունը նրանից հետո, երբ տրվի կասեցված ապրանքը ստուգելու հնարավորություն, և Ծառայության և/կամ հայտատուի կասկածի հիմնավորությունը հնարավոր չի լինի որոշել։   
3. Սույն օրենքի 5-րդ հոդվածի 10-րդ կետով կամ 6-րդ հոդվածի 2-րդ կետով նախատեսված ապրանքի կասեցման մասին ծանուցումը ստանալուց հետո ապրանքի պահպանման ծախսերը կրում է հայտատուն։
Հոդված 10. Ապրանքի առգրավումը և ոչնչացումը Ծառայության կողմից
1. Եթե սույն օրենքի 5-րդ հոդվածի 4-րդ կետով կամ 6-րդ հոդվածի 2-րդ կետով նախատեսված ծանուցումը ստանալուց հետո, ապրանքի կասեցման ժամանակահատվածում հայտատուն և ապրանք ներմուծողը, արտահանողը և/կամ ապրանքատերը Ծառայությանը ներկայացնում են գրավոր համաձայնագիր այն մասին, որ ապրանքատերը հրաժարվում է կասեցված ապրանքից, ապրանքը (բացառությամբ սույն հոդվածի 5-րդ կետով նախատեսված օրինակի) ոչնչացվում է հայտատուի հաշվին և պատասխանատվությամբ և Ծառայության հսկողության ներքո։ Արագ փչացող ապրանքի դեպքում Ծառայությանը գրավոր համաձայնագիր ներկայացնելու ժամկետը 3 աշխատանքային օր է։
2. Սույն հոդվածի 1-ին կետով նախատեսված համաձայնության չհասնելու դեպքում կողմերի միջև վեճը քննվում է դատարանում։ Այս դեպքում ապրանքի կասեցման հետ կապված բոլոր հարցերը (ներառյալ ապրանքների կասեցման տևողությունը, պատճառված վնասի չափը, իրավունքների խախտման փաստի առկայությունը) լուծվում են դատարանի որոշման հիման վրա։
3. Հայտատուն կամ ապրանք ներմուծողը, արտահանողը և/կամ ապրանքատերը ապրանքի կասեցման մասին որոշման գործողության ժամկետում      դատարան հայցադիմումով դիմելու դեպքում   պարտավոր է   դատավճիռն անհապաղ ներկայացնել Ծառայությանը։
4. Եթե ապրանքի կասեցման մասին որոշման գործողության ժամկետի ընթացքում չեն կատարվել սույն հոդվածի 1-ին և 3-րդ կետերով նախատեսված ընթացակարգերը,    Ծառայությունն   ապահովում է ապրանքի բացթողման համար անհրաժեշտ միջոցառումների իրականացումը։
5. Ծառայությունն իրավունք ունի պահպանել ոչնչացման ենթակա ապրանքի օրինակը և/կամ այն պատկերող լուսանկարի էլեկտրոնային տարբերակը, որը հետագայում կարող է օգտագործվել ուսումնական նպատակներով։
6. Ոչնչացման ենթակա  ապրանքի մտավոր սեփականության օբյեկտ պարունակող բոլոր պատկերները, պիտակները, տպվածքները և փաթեթավորումը հեռացնելուց հետո կարող են օգտագործվել մարդասիրական կամ բարեգործական նպատակներով միայն հայտատուի համաձայնությամբ և այն պայմանով, որ այդ ապրանքը վտանգ չի ներկայացնում մարդու կյանքի կամ առողջության համար։
Հոդված 11․ Ծառայության կողմից տրամադրված տեղեկությունների օգտագործումը (բացահայտումը)  իրավատիրոջ կողմից 
Իրավատերը  Ծառայության կողմից սույն օրենքի 5-րդ հոդվածի 4-րդ կետի, 6-րդ հոդվածի 2-րդ կետի և 7-րդ հոդվածի 3-րդ կետի համաձայն տրամադրված տեղեկություններն օգտագործելու (բացահայտելու)   իրավունք ունի․
ա) մտավոր սեփականության իրավունքի խախտում որոշելու նպատակով դատարանում վարույթ սկսելու համար և վարույթի ընթացքում,
բ) մտավոր սեփականության իրավունքի հնարավոր խախտման փաստով  ընթացող  քրեական գործի քննության հետ կապված, եթե գործը վարում են այն երկրի իրավապահ մարմինները, որտեղ կասեցվել է մտավոր սեփականության իրավունքի հնարավոր խախտմամբ արտադրված ապրանքը,
գ) մտավոր սեփականության իրավունքի խախտմամբ արտադրված ապրանքի հետ կապված   քրեական գործի հետաքննություն սկսելու և քննության ընթացքում,
դ) մտավոր սեփականության իրավունքի խախտմամբ պատճառված վնասը փոխհատուցելու համար, 
ե) սույն օրենքի 10-րդ հոդվածի 1-ին կետով նախատեսված ապրանքների ոչնչացմանը գրավոր համաձայնություն տալու համար,
զ) ապրանքատիրոջը սույն օրենքի 8-րդ հոդվածի 1-ին կետի «ա» ենթակետով նախատեսված երաշխիքային գումարին  համաձայնություն տալու համար։
Հոդված 12. Ծառայության ազատումը պատասխանատվությունից
Ծառայությունը պատասխանատվություն չի կրում, եթե Վրաստանի մաքսային օրենսդրությամբ նախատեսված ընթացակարգերի իրականացման ընթացքում չի հայտնաբերվել մտավոր սեփականության իրավունքների հնարավոր խախտում, ինչին հետևել է համապատասխան ապրանքի բացթողում  կամ Ծառայության կողմից ապրանքի կասեցման համար սույն  օրենքով նախատեսված ընթացակարգերի չիրականացում։
2019 թվականի հունիսի 28-ի Վրաստանի №4912 օրենք – կայք, 04.07.2019թ․
Հոդված 13. Բացառություններ սույն օրենքի գործողությունից
Սույն օրենքը չի տարածվում.
ա) ոչ առևտրային նշանակության փոքր քանակի ապրանքի վրա, որը տեղադրված է ուղևորի ուղեբեռում կամ ձեռքի ուղեբեռում և/կամ նախատեսված է անձնական օգտագործման համար,
բ) բնօրինակ ապրանքի վրա, նույնիսկ եթե դրանց տեղաշարժը Վրաստանի մաքսային տարածքում տեղի է ունենում առանց իրավատիրոջ համաձայնության,
գ) ապրանքի վրա, որը պատրաստված է իրավատիրոջ կողմից պատշաճ կերպով լիազորված անձի կողմից,  և այդ անձի և իրավատիրոջ միջև համաձայնեցված քանակներից գերազանցող քանակությամբ,
 դ) քրեական դատավարության ընթացքում ձեռնարկվելիք միջոցառումների վրա։
Գլուխ III
Անցումային և եզրափակիչ դրույթներ
Հոդված 14. Ուժը կորցրած նորմատիվ ակտը
Սույն օրենքի ուժի մեջ մտնելու պահից ուժը կորցրած հայտարարվի  «Մտավոր սեփականության հետ կապված սահմանային միջոցառումների մասին» Վրաստանի 1999 թվականի հունիսի 23-ի թիվ 2159-IIՆ օրենքը (Վրաստանի օրենսդրական տեղեկատու,   №31(38), 1999, հոդվ․163):  
Հոդված 15. Օրենքն ուժի մեջ մտնելը
Սույն օրենքն ուժի մեջ   մտնի հրապարակումից հետո 45-րդ օրը:

13 դեկտեմբերի 2017 թ․ 

